Класс тулашенчи вулав урокĕ. 3-мĕш класс.  
Внеклассное чтение по литературному чтению на родном (чувашском) языке. 3 класс.
Тема: «Вĕçен кайăксем» калав тăрăх.
Урок тĕллевĕсем:

1)Пÿплеве аталантарасси, суйласа илсе вулама вĕрентесси.

2)Тавракурăма ÿстересси, сăмах йышне пуянлатссси.

3)Кăнтăра вĕçсе каякан кайăксемпе паллаштарасси, вĕсене тĕсĕпе, сассисемпе уйăрма вĕрентесси, вĕсене юратма, пулăшма вĕрентесси.

Урока кирлĕ хатĕрсем: интерактивла доска, презентация тата кроссворд «Вĕçсе каякан кайăксем», аудиозапись «Кайăксен сассисем»
Урок йĕрки.

1.Урока йĕркелесе яни. Тĕллевпе паллаштарни. («Черчунсем тенчи» телепередачăри кĕвĕ янăрать. Учитель экран хыçне ларать)

-Аван-и, хаклă куракансем! Халĕ эфирта «Чĕрчунсем тĕнчи» телепередача. Иртнĕ передачăра эпир сире чĕрчунсем тĕнчипе паллаштарнăччĕ. Паян вара кайăксен тĕнчипе паллашăпăр. (Учитель экран хыçĕнчен тухать)

2. «Вĕçен кайăксем» калавпа ĕçлени.

а) Пуçламăш калаçу. Халĕ кĕнекесене 212-меш страницăра уçăр, унта калава тупăр. 

-Ачасем, калавра мĕн çинчен çыранă-ши? Вуламасăрах пĕлсе пулать-ши? Мĕнле шутлатăр?

ă) Словарь ĕçĕ.

-Вулас умĕн калаври хăш-пĕр сăмахсемпе паллашар. Ку сăмахсене интерактивла доска çине çырнă: 

улăх-çаран – луга

кÿлĕсемпе юханшывсем – озера и реки

юрă шăрантарма – распевать песни

сиен кÿрекен хурт-кăпшанкăсем – вредные насекомые

б) Калава учитель вулани.

-Ĕç хăçан пулса иртет? Мĕнле паллăсенчен çуркунне çитнине пĕлтĕр? (Кайăксем вĕçсе килнĕ, вĕсем йăва çавăраççĕ.)

в) Калава ачасем сăнчăрпа вулани.

г) Калава анализ туни.

-Ачасем, калавра мĕнле кайăк ячĕсене тĕл пултăр? Пĕлмесен, эпĕ сире пулăшăп. (Учитель интерактивлă доска çинче кайаксен ÿкерчĕкĕсене кăтартать, чăвашла-вырăсла ячĕсене калать)


кăвакал – утка


тăри – жаворонок


вĕлтрентăрри – зяблик

шурă пăрчăкан – белая трясогузка


сарă пăрчăкан – желтоголовая трясогузка


шыв чăххи – кулик


чĕкеç – ласточка

-Тĕрлĕ кайăксем хăйсен йăвисене хăш-хăш вырăнта çавăраççĕ? Калавран тупса вуласа парăр.

-Урăхла каласан, пĕрисем вăрманта, теприсем уйсемпе хирсенче, шыв хĕррисенче, ялсемпе хула таврашĕсенче вырнаçаççĕ.

3.Физминутка.

- Ачасем, чăваш халăхĕ ĕлĕкренех тĕрлĕ кайăксем çинчен юрăсем хывнă. Халĕ эпир пĕр юррине юрласа парар.

                                          Кăвакал 
                       (Ачасем хусканусем туса юрлаççĕ)

      1.Нарт-нарт, кăвакал,

Кÿлĕ тавра çаврăнать,

Ик çунатне шарт! çапать. 

2. Нарт-нарт, кăвакал,

Шыва чăмать, çухалать,

Сар сăмсине вылятать.

3. Нарт-нарт, кăвакал,

Шывран тухать, савăнать,

Чĕпписене йыхăрать.


4.Хутран акăш кайăк туни – оригами.

-Ку пирĕн мĕнле кайăк пулчĕ-ши? Акăш ăçта пурăнать? Вал мĕн çиет?  

-Акăш юханшывсемпе кÿлĕсем хĕрринче йăва çавăрать. Вăл шапасем вак пулăсем тытса çиет. Акăш ăшă енне вĕçсе каять. Халĕ акăшсене кÿлле ишме ярар. (Картон коробкăран кÿлĕ тунă)

5. Пĕтĕмлетсе калаçни.

-Ачасем, паян урокра менле кайăксемпе паллашрăмăр? 

-Калавăн тĕп шухăшĕ мĕнле? Веçен кайăксем тавралăха мĕнле усă кÿреççĕ? (Юррисемпе илемлетеççĕ, хурт-кăпшанкăсене çиеççĕ.)

-Вĕсене пирĕн мĕнле пулăшмалла? Мĕнле сыхламалла? (Шăнкăрч йăвисем тумалла, хĕлле сырăш çакмалла, вăрмансенче кĕтÿ кĕтмелле мар.)

-Пирĕн шкулта çак тĕлĕшпе мĕнле ĕçсем тăваççĕ? (Сырăшсем, шăнкăрч йăвисем çăкаççĕ.)

-çак шухăша ăнланма пире кам пулăшрĕ? Калавăн авторĕ кам?


6.Кроссворд шутлани.

-Ачасем, мĕнле ăшă енне вĕçсе каякан кайăксем çинчен калаçрăмăр?

1)Хура йăмăкăн юрри хитрее (шăнкăрч)
2)Паян урокра менле кайăк тума вĕрентĕмĕр? (акăш)
3)_Ешĕл вăрман варринче, шурă хурăн тăрринче кунĕпе вăл авăтать, çут телей пире сунать. (куккук)

4)Ку кайăк çирĕм тĕрлĕ кĕвĕ класса юрлать. (шăпчăк)

5)Ури вăрăм, сăмси вăрăм, шурлăхра пурăнать, шапа çиме юратать.(тăрна)

6)Ку кайăк хăйĕн йăвине пÿрт тăрри хĕрринче çаврăнать. (чĕкеç)

7)Ку кайăк çуркунне чи пĕрремĕш вĕçсе килет. (курак)

7.Кайăксен сассисене итлени. Вăйă «Кайăксене сассисенчен палла». (Учитель кайăк сассине итлеттерет. Ачасен кайăка сассинчен палласа илмелле. Учитель çав кайăкăн укерчĕкне кăтартать).


8. Урока пĕтĕмлетсе калаçни.

-Çак урокра çĕнĕ пĕлÿ илтĕр-и? Менле кайăксемпе паллашрăмăр?

9.Киле ĕç пани: альбом листи çине пĕр-пĕр кайăк укерме, ун çинчен е сăвă, е тупмалли юмах, е пĕчĕк калав çырса хумалла.

10.Оценкăсем лартни.

11.Урока вĕçлени. Учитель экран хыçне ларать. Унтан каллех кĕвĕ янаăать.

-Çакăнпа пирен передача вĕçленчĕ. Сире тасалăх-сывлăх сунатăп. Сывă пулăр. Тепре тĕл пуличчен.

